
Grad Novi Pazar 

Skupština grada 

Odbornička grupa SDA Sandžaka 

Novi Pazar 

10. septembar 2022. godine  

 

P R E D S J E D N I K U 

SKUPŠTINE GRADA NOVOG PAZARA 

 

Na osnovu člana 44. stav 1. Statuta grada Novog Pazara („Službeni list grada Novog Pazara“, 

broj 6/19), člana 44. stav 1. i člana 109. stav 2. Poslovnika Skupštine grada Novog Pazara 

(„Službeni list grada Novog Pazara“, broj 6/19) podnosimo prijedlog da se iz predloženog 

dnevnog reda 5. sjednice Skupštine grada Novog Pazara zakazane za 12. septembar 2022. 

godine, povuče tačka 24. Prijedlog Rješenja o imenovanju VD direktora Muzeja „Ras“ 

Novi Pazar. 

 

Ovlašteni predstavnik odborničke grupe SDA Sandžaka je odbornik dr. Hanadi Hajdinović. 

 

O b r a z l o ž e nj e: 

 

 

Povlačenje 24. tačke dnevnog reda Prijedlog rješenja o imenovanju VD direktora Muzeja „Ras“ 

Novi Pazar tražimo iz razloga jer je imenovanju VD direktora trebala da prethodi Odluka o 

raspisivanju konkursa za izbor direktora ove javne ustanove. Takođe, navedenu tačku treba 

ukloniti iz dnevnog reda iz razloga što kandidat za imenovanje ne ispunjava uslove u pogledu 

posjedovanja traženog iskustva rada u kulturi. 

 

Pored navedenog, ističemo i da je dosadašnji direktor ove ustanove, Fuad Baćićanin, doktor 

filoloških nauka u svojstvu Vijećnika i potpredsjednika Bošnjačkog nacionalnog vijeća obavljao 

ovu dužnost vrlo uspješno. Muzej „Ras“ je od strane Bošnjačkog nacionalnog vijeća proglašena 

za ustanovu od posebnog značaja za Bošnjake.  

 

Vršeći poslove direktora ove ustanove potpredsjednik Vijeća dr. Fuad Baćićanin je realizovao 

brojne projekte od značaja za kulturu, tradiciju i historiju svih građana Novog Pazara. Muzej je 

formirao i upisao u registar biblioteka Specijalnu muzejsku biblioteku, tada jedinu izvan grada 

Beograda koja je registrovana u sistemu COBISS. Muzej “Ras” Novi Pazar je upisao ojice, kao 

ukrasni detalj na ženskoj bošnjačkoj nošnji, u nacionani registar nematerijalnog kulturnog 

naslijeđa Republike Srbije. Oživljeno je izdavanje Novopazarskog zbornika koji od 2017. godine 

izlazi redovno. Izdavačka djelatnost Muzeja je od 2017. godine mnogo ojačana pa je iz štampe 

izašao veliki broj naučnih i stručnih publikacija, časopisa i kataloga. 2020. godine izvršena je 

PRVA revizija fonda Muzeja “Ras” Novi Pazar koja nije urađena još od 1952. godine kada je 

muzej osnovan. Izvršen je proces digitalizacije, čiji su rezultatu javno dostupni na sajtu Muzeja. 

Takođe su izvršena arheološka istraživanja i iskopavanja na lokacijama: Novopazarska tvrđava, 

na platou kod Višeg suda, Petrova crkva itd. Izvršena je Konzervacija muzejskih eksponata. 



Naročito se ističu projekti: Levha - kaligrafska inspiracija danas; Umjetnička interpretacija 

sandžačke sevdalinke; Mašinsko učenje za multikulturalnost: pretraživost srpskog / bosanskog, 

osmanskog, arapskog i perzijskog jezika kroz raščitavanje dokumenata rukom pisanih arapskim 

pismom; Nagradni fotokonkurs „Kulturno-historijski spomenici Novog Pazara; Vrijeme kao 

svjedok (Kulturno naslijeđe – vijekovi u prostoru); Knjiga na dar; Čuvari prošlosti; Tradicionalna 

sofra sa Sabihom Dacić; Mevlud u tradiciji i kulturi Bošnjaka; Raskršće baštine i Evidentiranje 

nematerijalnog kulturnog naslijeđa; Izložba fotografija pod nazivom: „15. juli: odbrana 

demokratije kao i mnoge druge. Muzej je organizirao više izložbi naših priznatih sandžačkih 

umjetnika. Prepoznajući kvalitetan i stručan rad u ove ustanove ista je dobila priznanja od 

Narodnog muzeja u Beogradu, Muzejskog društva Srbije, Generalnog konzulata Republike 

Turske u Novom Pazaru i Centra za autizam i razvojne smetnje CODE. 

 

Obzirom na sve ove činjenice koje govore o direktorskim kvalitetima jedini razlog smjene može 

biti političke prirode da direktor ove ustanove, kao Vijećnik i potpredsjednik Vijeća bude kažnjen 

po naređenju iz Beograda zbog zahtjeva koje je Bošnjačko nacionalno vijeće uputilo 

Međunarodnoj zajednici da se poništi politička dobit ostvarena genocidom nad Bošnjacima u 

Bosni i Hercegovini. 

 

Primjedbu koju ima Stranka demokratske akcije Sandžaka na direktora Muzeja jeste to što nije 

uspio da dobije podršku SDP-a i skupštinske većine u Novom Pazaru, da se izmijeni Statut i 

osnivački akt Muzeja kako bi mu se potvrdio status ustanove od posebnog značaja za 

Bošnjake, u skladu sa manjinskim zakonima. 

 

Drugo zbog činjenice da su SDP-a i njeni koalicioni partneri širili dezinformacije da je ovaj 

direktor rezultat koalicionog sporazuma između SDA Sandžaka i SDP-a i time unosili zabunu 

kod pristalica i birača SDA Sandžaka od čega SDA Sandžaka ima veliku štetu. 

 

 

Predsjednik odborničke grupe 

Ahmedin Škrijelj 

 


